
Apakah kegunaan Hosolvon 

Tablet 

Hosolvon Tablet diambil apabila 

terdapat banyak lendir atau mukus 

pekat di dalam saluran pernafasan 

anda. 

 

Bagaimana Hosolvon Tablet 

berfungsi  

Hosolvon Tablet membantu 

melegakan saluran pernafasan 

melalui pencairan lendir atau mukus. 

 
Sebelum menggunakan Hosolvon 

Tablet  

-Bila tidak boleh menggunakan  

Jangan  gunakan Hosolvon Tablet 

sekiranya anda alah kepada 

bromhexine atau sebarang bahan lain 

yang terkandung dalam Hosolvon 

Tablet. 

 

-Sebelum anda mula mengambil 

Sebelum mengambil Hosolvon 

Tablet, anda hendaklah memberitahu 

doktor anda atau ahli farmasi 

sekiranya anda mengalami ulser 

perut.  

 

Jika anda tidak pasti sama ada anda 

mengalami, ataupun pernah 

mengalami sebarang keadaan ini, 

anda sepatutnya bertanya doktor 

anda atau ahli farmasi. 

 
 

 

 

- Jika mengambil ubat-ubat lain 

Anda hendaklah sentiasa 

memberitahu doktor anda jika anda 

mengambil atau baru-baru ini 

mengambil sebarang ubat lain 

termasuk ubat yang diperoleh tanpa 

preskripsi. 

 

Cara menggunakan Hosolvon 

Tablet  

-Berapa banyak perlu diambil  

Ikut arahan doktor atau ahli farmasi 

anda dengan teliti. Ia mungkin 

berbeza dari maklumat di dalam 

risalah ini. Jika anda tidak 

memahami arahan pada label ubat 

anda, sila rujuk kepada doktor atau 

ahli farmasi. 

 

Dos yang disyorkan adalah seperti 

dinyatakan di bawah: 

Dewasa: 1 hingga 2 tablet 3 kali 

sehari. 

Kanak-kanak 6 - 12 tahun: Setengah 

tablet 3 kali sehari. 

 

Kadang-kadang doktor menetapkan 

dos yang berbeza.  

 

Label pada pek mengandungi 

maklumat mengenai dos yang perlu 

diambil. Sekiranya anda masih tidak 

pasti, dapatkan nasihat daripada 

doktor atau ahli farmasi. 

 

-Bila perlu diambil 

Ambil tiga kali sehari dan cuba 

ambil Hosolvon Tablet pada masa 

yang sama setiap hari. 

 

-Berapa lama perlu diambil 

Sekiranya keadaan anda 

bertambah teruk atau tidak 

bertambah baik dalam masa 

beberapa hari setelah 

pengambilannya, jumpa doktor 

anda semula. 

 

-Jika terlupa mengambil 

Rujuk kepada doktor atau ahli 

farmasi anda tentang apa yang 

perlu dilakukan jika anda terlupa 

menggunakan ubat ini.  

 

 

Ambil dos yang tertinggal  sebaik sahaja 

anda teringat. Sekiranya sudah hampir 

masa untuk dos seterusnya, abaikan dos 

yang tertinggal dan kemudian teruskan 

mengambil ubat mengikut jadual seperti 

biasa. Jangan ambil dos berganda untuk 

menggantikan dos yang tertinggal. 

 
-Jika mengambil berlebihan (terlebih 

dos)  

Sekiranya anda mengambil Hosolvon 

Tablet lebih daripada yang sepatutnya, 

maklumkan kepada doktor atau terus 

pergi ke hospital. Bawa bungkusan ubat 

bersama anda supaya doktor anda 

mengetahui jenis ubat yang anda ambil. 

Jika anda mengambil terlalu banyak 

Bromhexine, kemungkinan besar anda 

akan mendapat simptom berikut: 

-Gangguan makan 

-Loya 

-Muntah 

-Ketidakselesaan perut 

-Cirit-birit 

-Lendir atau mukus berlebihan 

-Pernafasan yang lambat 

-Sawan 

 

Semasa menggunakan Hosolvon 

Tablet 

-Perkara yang perlu dilakukan 

Berbincang dengan doktor anda sebelum 

mengambil ubat ini sekiranya: 

• Anda hamil atau mungkin hamil. Ubat 

ini tidak harus diambil semasa tiga 

bulan pertama kehamilan anda. 
• Anda menyusui bayi atau merancang 

untuk menyusui bayi. 

 

-Perkara yang tidak boleh dilakukan  

Jangan beri Hosolvon Tablet 

kepada orang lain, walaupun mereka 

mengalami masalah yang sama seperti 

anda. 

Jangan ambil Hosolvon Tablet 

untuk merawat sebarang penyakit 

lain melainkan ahli farmasi atau 

doktor anda menasihati anda agar 

berbuat demikian. 

 

Jangan ambil lebih dari dos yang 

disyorkan melainkan ahli farmasi 

atau doktor anda menyuruh anda 

berbuat demikian 

 

-Perkara yang perlu diberi perhatian 

Perhatian perlu diambil ketika hamil. 

Faedah-faedah Hosolvon Tablet 

hendaklah dibandingkan dengan 

kesan terhadap anak anda. 

 

Kesan-kesan sampingan 

Hosolvon Tablet boleh menyebabkan 

alergi teruk dan tindak balas kulit 

yang serius. Berhenti menggunakan 

Hosolvon Tablet dan dapatkan 

rawatan perubatan segera jika anda 

mengalami mana-mana gejala 

berikut: 

1) Alahan yang teruk: kesukaran 

bernafas, pening, kulit bengkak 

atau ruam. 

2) Tindak balas kulit yang teruk: 

kulit merah, lepuh, ruam, 

demam, sakit tekak atau 

kerengsaan mata. 

 

Semua ubat ada risiko kesan 

sampingan dan tidak semua risiko 

dapat diketahui pada masa ini.  

 

Dapatkan nasihat doktor anda atau 

ahli farmasi sekiranya anda 

mempunyai gangguan perut atau 

sebarang persoalan tentang kesan 

pengambilan Hosolvon Tablet. 

 

Beritahu doktor anda atau ahli 

farmasi secepat mungkin sekiranya 

anda mengalami sebarang kesan 

sampingan semasa atau selepas 

pengambilan Bromhexine, supaya 

anda mendapat rawatan yang sesuai.  

Selain itu, kesan sampingan yang 

tidak dapat dijangka yang tidak 

disenaraikan di atas, boleh juga 

berlaku akibat daripada pengambilan 

sebarang ubat. 

 

 

 

 

Apabila anda mengambil 

Bromhexine, anda mungkin 

menyedari bahawa mukus bertambah 

di dalam saluran pernafasan anda.  

 

Keadaan ini biasa berlaku apabila 

anda mengambil Hosolvon Tablet 

kerana itu cara bagaimana 

Bromhexine bertindak. 

 

Anda boleh melaporkan sebarang 

kesan sampingan atau tindak balas 

advers ubat terus kepada Pusat 

Pemantauan Kesan Advers Ubat 

Kebangsaan dengan melayari laman 

web npra.gov.my [Pengguna→ 

Melaporkan Kesan Sampingan 

kepada Ubat (ConSERF) atau 

Vaksin (AEFI)]. 

 

Cara penyimpanan dan pelu- 

pusan Hosolvon Tablet 

-Penyimpanan 

Pastikan semua ubat tidak dapat 

dilihat dan dicapai oleh kanak-

kanak. Jangan ambil ubat ini  

sekiranya telah melepasi tarikh luput 

yang dicetak pada bungkusannya. 

Simpan di tempat yang bersuhu 

bawah 30ºC. Lindungi daripada 

pancaran cahaya dan kelembapan. 

 

-Pelupusan 

Ubat tidak harus dilupuskan melalui 

air buangan atau sisa isi rumah. 

Dapatkan maklumat daripada ahli 

farmasi anda mengenai cara yang 

betul untuk melupuskan ubat yang 

tidak  diperlukan lagi. Langkah-

langkah ini dapat membantu 

melindungi alam sekitar. 
 

Maklumat Lanjut 

-Rupa dan warna produk 

Tablet bulat tidak bersalut, 

berdiameter 7.0 mm, berwarna putih 

hingga putih pudar bermuka nipis 

cembung, dengan ukiran "HD" dan 

bergaris pada permukaan yang 

sama. 

 

-Bahan-bahan kandungan: 
-Bahan aktif:- 

Bromhexine hydrochloride 8 mg. 

 

 

 

 

 

 

-Bahan-bahan tidak aktif:- 

Magnesium stearate, Lactose, 

Polyvinylpyrrolidone K-25 dan Corn 

starch. 

 

-Nombor MAL: 

  MAL19911142XZ 

 

Pengilang: 

HOVID Bhd. 

Lot 56442, 7 1/2 Miles, Jalan 

Ipoh/Chemor, 31200 Chemor, Perak, 

Malaysia. 

 

Pemegang Pendaftaran Produk: 

HOVID Bhd  

121, Jalan Tunku Abdul Rahman  

(Jalan Kuala Kangsar), 30010 Ipoh, 

Malaysia. 
 

Tarikh kemaskini RiMUP: 

8/3/2024 

 

Nombor Siri: 

NPRA(R4/1)070224/00016 

 
 

 


